
	               1. ՀՀ Ֆինանսների նախարարություն
	
	08.11.2021թ.

	
	01/8-4/18277-2021

	Ի կատարումն Հայաստանի Հանրապետության վարչապետի աշխատակազմի 05.11.2021թ. թիվ 02/11.9/38228-2021 գրության՝ «Հայաստանի Հանրապետության կառավարության 1999թ. դեկտեմբերի 22-ի N 765 որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք, որ Հայաստանի Հանրապետության կառավարության` 1999 թվականի դեկտեմբերի 22-ի թիվ 765 որոշումն ուժը կորցրած ճանաչելու հարցն ունի լրացուցիչ քննարկման անհրաժեշտություն` հաշվի առնելով, որ վերջինիս` որպես լիազորող նորմի, հղում է կատարվում Հայաստանի Հանրապետության վարչապետի 2000 թվականի փետրվարի 8-ի թիվ 44 որոշման նախաբանում:

	Ընդունվել է ի գիտություն:
Որոշման նախագծի վերաբերյալ դիրքորոշում ստանալու համար նախագիծը ուղարկվել է Տարածքային կառավարման և ենթակառուցվածքների նախարարություն:

		2. ՀՀ տարածքային կառավարման և ենթակառուցվածքների նախարարություն
	11.11.2021թ.

	
	№ ԳՍ/27.1/29270-2021

	ՀՀ կառավարության 1999թ. դեկտեմբերի 22-ի № 765 որոշումն (այսուհետ՝ Որոշում) ուժը կորցրած ճանաչելու վերաբերյալ հայտնում ենք հետևյալը.
ՀՀ վարչապետի 2000թ. փետրվարի 8-ի «Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին նախապատրաստվող ու իրականացվող ծրագրերի կառավարման խորհուրդների կանոնադրությունները և անհատական կազմերը հաստատելու մասին» № 44 որոշմամբ հաստատվել են օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին նախապատրաստվող ու իրականացվող ծրագրերի կառավարման խորհուրդների կանոնադրությունները և անհատական կազմերը, այդ թվում՝ օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետության տարածքային կառավարման և ենթակառուցվածքների նախարարության համակարգին տրամադրված վարկային ու դրամաշնորհային միջոցների հաշվին նախապատրաստվող և իրականացվող ծրագրերի կառավարման խորհրդի (այսուհետ՝ Խորհուրդ) կանոնադրությունը և Խորհրդի անհատական կազմը:
Նշված որոշման նախաբանում, որպես լիազորող նորմ, հղում է կատարվել Որոշման 4-րդ կետին:
Միաժամանակ, հիմք ընդունելով ՀՀ վարչապետի 2021թ. նոյեմբերի 1-ի 
№ 02/10.3/37766-2021 հանձնարարականը և Որոշման մեջ փոփոխություն կատարելու նախագծի վերաբերյալ Արդարադատության նախարարության կողմից ներկայացված պետական փորձագիտական եզրակացությունը՝ հայտնում ենք, որ Որոշման նախաբանում լիազորող նորմի հղման բացակայությունը պայմանավորված է Որոշման ընդունման անհրաժեշտությամբ՝ ժամանակի օրենսդրության պահանջներին համապատասխան, մասնավորապես՝ Որոշման նախաբանում որպես լիազորող նորմ նշվել է օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային ծրագրերի իրականացման արդյունավետությունը բարձրացնելու անհրաժեշտությունը:
Հաշվի առնելով վերը նշվածը, ինչպես նաև Խորհրդի գործունեության կարևորությունը՝ Որոշումն ուժը կորցրած ճանաչելը գտնում ենք ոչ նպատակահարմար:






	Ընդունվել է ի գիտություն

	3.ՀՀ Արդարադատության նախարարություն
(Կարծիքը ներկայացվել է ի պատասխան ՀՀ վարչապետի աշխատակազմի ղեկավարի՝ 2021թ. հոկտեմբերի 25-ի՝ ՀՀ կառավարության 1999 թվականի դեկտեմբերի 22-ի N 765-Ն որոշման մեջ փոփոխություն կատարելու մասին նախագծի վերաբերյալ կարծիք ներկայացնելու գրության )
		
	03.11.2021թ.

	
	N 01/27.1/35097-2021

	1.Ներկայացված «Հայաստանի Հանրապետության կառավարության 1999 թվականի դեկտեմբերի 22-ի թիվ 765 որոշման մեջ փոփոխություն կատարելու մասին» ՀՀ կառավարության որոշման նախագծով (այսուհետ՝ Նախագիծ) նախատեսվում է փոփոխություններ կատարել վերոնշյալ որոշմամբ հաստատված  կանոնակարգում:
Հարկ է նշել, որ վերոնշյալ որոշումն ընդունվել է ՝ համաձայն 2005 թվականի նոյեմբերի 27-ին ընդունված Հայաստանի Հանրապետության  Սահմանադրության և «Իրավական ակտերի մասին» ՀՀ օրենքի պահանջների: Այսինքն, 2005 նոյեմբերի 27-ին ընդունված Հայաստանի Հանրապետության Սահմանադրությամբ՝ հստակ լիազորող նորմ ամրագրելու պահանջ նախատեսված չի եղել, մինչդեռ, 2015 թվականի դեկտեմբերի 6-ին ընդունված Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Հետևապես, ՀՀ կառավարության 1999 թվականի դեկտեմբերի 22-ի թիվ 765 որոշման անհրաժեշտությունը հիմնավորելու համար՝ հիշյալ որոշման նախաբանն անհրաժեշտ է վերանայել և հստակ նշել այն իրավական ակտը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվել է ընդունելու հիշյալ որոշումը: 
2.Նախագծի 1-ին կետի վերաբերյալ հայտնում ենք, որ հաշվի առնելով «Կառավարության կառուցվածքի և գործունեության մասին»  օրենքով հաստատված Հավելվածի 3-րդ կետով Արդարադատության նախարարությանը վերապահված իրավասությունների շրջանակը, Արդարադատության նախարարության աշխատանքի արդյունավետ կազմակերպման կարևորությունը և այն հանգամանքը, որ Կառավարության 1999 թվականի դեկտեմբերի 22-ի թիվ 765 որոշմամբ նախատեսված ծրագրերի կառավարման խորհուրդներում կարգավորվող հարցերը մեծամասամբ նեղ ոլորտային են և դուրս են Արդարադատության նախարության իրավասությունների շրջանակից, առաջարկում եմ՝ Կառավարության 1999 թվականի դեկտեմբերի 22-ի թիվ 765 որոշման 1-ին կետի «ա» ենթակետով հաստատված կանոնակարգի 13-րդ կետի 2-րդ նախադասության նախագծի 1-ին կետով առաջարկվող նոր խմբագրությամբ տարբերակը փոփոխել և սահմանել այնպիսի կարգավորում, որ Արդարադատության նախարարությունից ևս ներկայացուցիչ չներգրավվի  ծրագրերի կառավարման խորհուրդների կազմում:
3.Նախագծի վերնագրում և 1-ին կետում «թիվ 765-Ն» բառերն անհրաժեշտ է փոխարինել «թիվ 765» բառերով՝ նկատի ունենալով ՀՀ կառավարության 1999 թվականի դեկտեմբերի 22-ի թիվ 765 որոշման վավերապայմանները:
4.Նախագծի 1-ին կետի «կանոնակարգի 13-րդ» բառերից հետո «կետի» բառը կրկնվում է:

	Ընդունվել է գիտություն

	4. ՀՀ Արդարադատության նախարարություն
	24.11.2021

	
	 N 01/27.1/38246-2021

	[bookmark: _GoBack]Նախագծի 1-ին կետում անհրաժեշտ է նշել նաև ՀՀ կառավարության 1999 թվականի դեկտեմբերի 22-ի թիվ 765 որոշման վերնագիրը՝ նկատի ունենալով «Նորմատիվ իրավական ակտերի մասին» ՀՀ օրենքի 17-րդ հոդվածի 8-րդ մասի պահանջները, որոնց համաձայն՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում:

	Ընդունվել է:



